
GOUVÈNÈ CUOMO ANONSE ETABLISMAN SANT NEWO-TEKNOLOJI NAN SANT 

WADSWORTH NEW YORK 
 
Gouvènè Andrew M. Cuomo jodia te anonse ke Sant Wadsworth nan Albany kounye a 
se kay nouvo Sant Nasyonal pou Newo-teknoloji adaptiv. Sant lan, premye etablisman 
nan peyi a santre antyèman sou newo-teknoloji adaptiv, se yon domèn rechèch kap 
grandi rapidman ki travay nan bi pou amelyore dyagnostik ak tretman konjesyon 
serebral, blesi nan kolònn vètebral, blesi twomatik nan sèvo, paralezi serebral, sklewoz, 
ALS, doulè kwonik, ak anpil lòt kondisyon devastatè. Deplasman an te posib grasa yon 
sibvansyon 5-ane, $6.5 milyon Enstiti Nasyonal Sante te bay. 
 
“New York fyè pou l dirije wout la nan avansman medikal ak teknolojik, e Sant 
Wadsworth ap kontinye pwouve ke li devan nan rechèch kap parèt,” Gouvènè Cuomo te 
deklare. “Mwen akeyi Sant Nasyonal pou Newo-teknoloji adaptiv nan Capital Region, e 
map rete tann siksè li, sa ki pral gen yon enpak enpòtan sou Nouyòkè yo epi toupatou 
nan mond lan.” 
 
Antanke yon sant pwogram devlopman ak rechèch plizyè fasèt, Sant Nasyonal Newo-
teknoloji adaptiv la travay etwatman avèk kolaboratè yo nan gwo enstitisyon rechèch 
bio-medikal nan tout Etazini ak odela. Nouvo teknoloji yo deja ap kontribye nan swen 
pasyan nan lopital ak klinik yo, tankou nouvo terapi reyabilitasyon ki pa pwogrese ki ka 
amelyore mache lakay moun ki pran chòk nan kolòn vètebral oswa lòt twoub, nan 
restore reflèks kòlòn vètebral ki pi nòmal grasa yon pwosedi fòmasyon ki baze sou 
òdinatè.  
 
Anplis, Sant lan ansanm avèk kolaboratè li yo te mete sou pye sistèm kowòdone 
enfòmatize sèvo ki pa pwogresif ki kounye a ap ede moun ki paralize avèk ALS pou 
itilize siyal sèvo pou tradwi ond serebral an tèks grasa lojisyèl òdinatè. Yo te envante 
yon nouvo metòd pou itlizasyon siyal ki anrejistre pou katografye fonksyon sèvo a ki 
redwi kantie tan epi ogmante sekirite pwosedi newo-chirijikal. Avansman enpòtan sa yo 
egalman ap jenere pwopriyete entèlektyèl tou nan fòm akò patant ak lisans. 
 
“Sant Wadsworth gen yon istwa modèn long nan rechèch medikal, e nouvo sant 
medikal sa a pral amelyore repitasyon l kòm yon lidè nan inovasyon syantifik,” te 
deklare Komisyonè Sante Eta New York Dr. Howard Zucker. “Moun kap viv avèk maladi 
feblès ak blesi deja kòmanse benefisye nan newo-teknoloji ki te devlope nan laboratwa 

nou yo. Avèk nouvo chwa sa a, nou pral anmezi pou fè plis nan domèn rechèch sa kap 
parèt.” 
 
Domèn rechèch inik sa a te grandi epi fleri nan Wadsworth pou plis pase 30 ane sou 
lidèchip Doktè. Jonathan R. Wolpaw ak Doktè. Gerwin Schalk. Yo pral sèvi kòm Direktè 
ak Direktè Adjwen Sant lan, respektivman. Yo toulède se moun ki gen renome 
entènasyonal nan domèn rechèch respektif yo, e laboratwa Wadsworth deja ap 
fonksyone kòm yon resous nasyonal ak entènasyonal pou syantis ak enjenyè ki 
vwayaje nan Albany pou fòmasyon ak rechèch kolaboratif. Pa twò lontan de sa, yon 
konpayi bio-teknoloji Australyen g.tec te grandi rapidman, Jeni Medikal, te etabli branch 
Ameriken nan Albany nan fason pou travay avèk Doktè. Wolpaw ak Schalk ansanm 
avèk kòlèg Sant Nasyonal pou Newo-teknoloji adaptiv yo, epi pou pran avantaj nan 
pwogram Start-Up NY Gouvènè Cuomo a.  
 
Depite Paul Tonko te deklare, “Sant Nasyonal pou Newo-teknoli Adaptiv pral pèmèt 
Capital Region kontinye tradisyon fyète inovasyon ak rechèch modèn, amelyore rezilta 
swen sante pou plizyè milyon Ameriken kap soufri maladi newolojik nan tout peyi a. 
Mwen bat bravo pou angajman fèm Gouvènè a pou ogmante epi kenbe opòtinite lokal 
yo pou fè eta nou an ansanm avèk peyi a vini yon pi bon kote. Antan ke yon manm ki la 
lontan nan sou-komite Enèji ak Komès nan Kongrè a, mwen pral kontinye travay 
agresivman pou lejislasyon anbisye, tankou pwojè lwa CURE 21yèm syèk ki te pase pa 
twò lontan de sa, ki pozisyone lespri briyan nan Empire State pou jwenn sipò pou bon 
travay ke yap fè chak jou.” 
 
Dr. Jonathan R. Wolpaw, Direktè Sant lan, te deklare, “Chwa nou kòm yon sant 
nasyonal ba nou yon lokal fòmèl pou pataje espesyalite ak dekouvèt nou avèk lòt 
syantis yo, enjenyè, ak klinisyen yo nan Etazini ak lòt kote. Rezilta nou yo se 
konpreyansyon pwofon nan fonksyon sèvo a epi kondwi dirèkteman a nouvo metòd pou 
amelyore sante imen.”  
 
Doktè . Gerwin Schalk, Direktè Adjwen, te deklare, “Avèk nouvo sant nou an ansanm 
avèk enstitisyon kap kolabore yo, zòn Albany sou wout pou l vini nwayo akademik, 
klinik, ak aktivite komèsyal nan domèn newo-teknoloji adaptiv.” 

